
Fræðsluráð 19.3.2018   KF/- 

Minnisblað um þróun og stefnumörkun í upplýsingatækni í leik- og grunnskólum Akureyrar 

Í fjárhagsáætlun Akureyrarbæjar fyrir árið 2018 er gert ráð fyrir kr. 20 milljónum til stuðnings 

nútímavæðingar í leik- og grunnskólum. Jafnframt er gert ráð fyrir kr. 20 milljónum til verkefnisins árið 

2019 og 2020, samtals 60 milljónum. Engin áætlun liggur fyrir um hvernig verja skuli fénu þar sem hvorki 

hefur verið mótuð stefna í málaflokknum né þarfagreining farið fram.  

Fram kemur í bókunum fræðsluráðs (21.8.2017, 4.9.2017 og 4.12.2017) um verkefnið að rætt hafi verið 

að móta heildarstefnu í tæknimálum skólanna og fundað hafi verið með skólastjórnendum um nýtingu 

tækni í skólastarfi. Í því ljósi er sannarlega skilningurinn sá að veita eigi fénu til að bæta úr tæknimálum 

skólanna og vinna sérstaklega að þróun upplýsingatækni á skólastigunum tveimur. 

Með innleiðingu og þróun upplýsingatækni í skólastarfi er verið að vinna að nokkrum markmiðum: 

1. Fjölga námsleiðum nemenda  

2. Auka áhuga þeirra á námi 

3. Vinna að framförum nemenda í námi 

4. Auka færni nemenda í stafrænu umhverfi 

5. Aukinni einstaklingsmiðun 

Til að svo megi verða þá þurfa nokkrir þættir að vera til staðar: 

- fullnægjandi tölvukostur kennara og stjórnenda 

- öflug starfsþróun kennara og stjórnenda í upplýsingatækni 

- góður tölvukostur fyrir nemendur 

- traust fjarskipti og tengingar 

- gott úrval af kennsluhugbúnaði á íslensku 

- nýsköpun í upplýsingatækni 

- Notkun upplýsingatækni á öllum sviðum skólastarfs 

Mikilvægt er að ráðstöfun fjárins byggi á stefnu og þarfagreiningu líkt og áður segir. Vilji fræðsluráðs er 

því mikilvægur útgangspunktur fyrir þá vinnu. Megin leiðirnar eru tvær; annars vegar hvort byrja eigi á að 

útvega kennurum og skólastjórnendum fullnægjandi búnað og samhliða vinna að starfsþróun þeirra, hins 

vegar hvort kaupa eigi búnað fyrst og láta ráðast hvernig starfshættir þróast. Síðar leiðin hefur orðið fyrir 

valinu í mörgum tilvikum í skólakerfinu á undanförnum árum í hinum vestræna heimi. Margt bendir til 

þess að sú fjárfesting hafi ekki skilað nemendum og kennurum því sem lagt var upp með og fjármagnið 

ekki nýst eins og æskilegt hefði verið.     

Því fyrr sem fjármunirnir nýtast til framþróunar í skóalstarfi því betra. Því er óskin sú að fræðsluráð leggi 

línurnar fyrir starfsfólk fræðslusviðs um hvaða leið eigi að halda. 

 

 


